
Vum Kisse 

 

 
Ich weiss nid, we’s mer ischt, wenn mich ä-n-Alti kisst: 
äs isch mer, we-n-i Chäfer fruus und mid em Fidle i Dorne suus. 
Oja, oja, miis Liäb, was tuesch dui da? 
 
Ich weiss nid, we’s mer ischt, wenn mich ä Jungi kisst: 
äs isch mer, we-n-i Zucker fruus und mid em Fidle i Anke suus. 
Oja, oja, miis Liäb, was tuesch dui da? 
 
Ich weiss nid, we’s mer ischt, wenn mich ä keini kisst: 
äs isch as we’s verhäxed wär und s Fidle sett ä Narr abgää. 
Oja, oja, miis Liäb, was tuesch dui da? 
 
Ich weiss nid, we’s mer ischt, wenn mich ä keini kisst: 
Ha’s nächti erst em Dokter gseid, da hed är mier de Grind abtreid. 
Oja, oja, miis Liäb, was tuesch dui da? 
Oja, oja, miis Liäb, was tuesch dui da? 

